
Аннотация: Ушбу илмий мақолада ифлослиги юқори бўлган пахта хомашёсини 

тозалаш қурилмаси, пахтани дастлабки ишлаш корхоналарида жорий этиш, хомашё 

сифатини табиий хусусиятларига салбий таъсир кўрсатмасдан юқори синфларга кўтариш 

орқали эришиладиган иқтисодий самарадорлик илмий ва амалий жихатдан ўрганилган. 

Иқтисодий самарадорликни ҳисоблашда “Наманган пахта текс” МЧЖ га қарашли 

“Косонсой пахта тозалаш” корхонасига жорий этиш натижаларидан фойдаланилган.  

Калит сўзлар: пахта, технология, иқтисодий самарадорлик, ифлослик, назария, 

тенглама, кучлар, модел, тола 

 

Йиллик иқтисодий самарани аниқланиши пахта тозалаш қурилмасининг базавий ва 

янги конструкцияси бўйича харажатларни таққослашга асосланади. 

Илмий-техникавий ва лойиҳа конструкторлик ишлари натижаларини ишлаб чиқаришга 

жорий қилишдан олинадиган иқтисодий самарадорликни ҳисоблаш бўйича услубий 

кўрсатманинг П.2.2. га мувофиқ, агарда янги технологик жараёнларни ишлаб чиқариш ва 

меҳнатни механизациялаш ва автоматлаштиришни қўлланилиши маҳсулот сифатини 

(синфини) ошишига олиб келса, йиллик иқтисодий самаранинг ҳисоби қўйидаги формула 

бўйича бажарилади: 

 

бу ерда:  - йиллик иқтисодий самара, минг сўм; 

 ва  - маҳсулотни базавий ва янги техника ёрдамида ишлаб чиқарилганда 

ўзгарувчан моддалар бўйича жорий харажатлар, минг сўм; 

=0,15-капитал қурилмалар самарасининг норматив коэффициенти; 

 ва  - базавий ва таклиф қилинаётган вариантлар бўйича солиштирма капитал 

қурилмалар, минг сўм; 

 - маҳсулотни натурал бирликда йиллик ишлаб чиқариш ҳажми; 

  ва  - базавий ва жорий қилинаётган техника ёрдамида ишлаб чиқарилган 

маҳсулот нархи, минг сўм. 

Ҳисобни фақатгина харажатларнинг ўзгарувчи моддалари бўйича олиб борамиз. 

Таклиф қилинаётган вариантда пахта тозалаш қурилмасини тайёрлашга харажатлар 50152 

минг сўмни ташкил қилади. 

Ҳисоб учун бошланғич маълумотлар жадвалда келтирилган: 

4.4-жадвал 

Ҳисоб учун бошланғич маълумотлар жадвалда келтирилган 

№ Кўрсаткичлар номи Ўлчов бирлиги Миқдори 

1 Заводдаги пахта тозалаш қурилмасининг сони дона 1 

2 Пахта тозалаш қурилмасининг унумдорлиги (ўртача) кг/маш.-соат 7000 

3 
Пахта заводнинг ишлаб чиқариш иш вақти (3 смена, 

хафтасига 148 соат, 85,0=ФВК ) 
соат 360 

4 Талаб коэффициенти - 0,7 

5 1 кВт электроэнергиянинг нархи сўм 450 

6 Машина массаси кг 3000 

7 Тозалаш қурилмаси истеъмол қилаётган энергия: кВт соат 10 

8 Нархи минг сўм 50152 

9 
Тозалаш қурилмасидан сўнг пахтадаги майда ифлос 

аралашмалар миқдори 
% 5,1-4,9 

10 Пахта тозалаш қурилмаси тозалаш самарадорлиги % 54,1-57.0 

Капитал харажатлар ҳисоби 

Пахта тозалаш қурилмасининг асосий капитал харажатларда жиҳознинг нархи - 50152 

минг сўм ҳисобга олинади. 

Қўшимча капитал харажатларда жиҳозни транспортировкаси ва монтажи (жиҳоз 

нархидан 10%) ҳисобга олинади, яъни 5015 минг сўм. 

Қўшимча капитал харажатларни ҳисобга олиб йиғинди капитал харажатлар 

қуйидагича: 

сўммингК 55167501550152 =+=
, 

Эксплуатацион харажатлар ҳисоби 

Ҳисоб ўзгарувчи моддалар бўйича олиб борилади ва ажратмалар ва жорий таъмир 

катталиклари ҳисобидан ташкил топган. 

Амартизацион ажратмалар асосий фонд бўйича ажратмалар нормасидан келиб чиқиб 

аниқланади ва жиҳоз нархидан 15% ни ташкил қилади. Жорий таъмирга харажатлар жиҳоз 

нархидан 5% миқдорида қабул қилинди. 

Пахта тозалаш қурилмасининг амартизацияга харажатлар қуйидагини ташкил қилади: 

сўмминг827515,055167 =
; 

жорий таъмирга: 
сўмминг275805,055167 =

. 

Истеъмол қилинаётган электроэнергия нархи 

Янги ускунада ишлаш учун 2 та (7,0 квт ва 3,0 квт лик) электродвигателлар зарур 

бўлади. 2-синф пахта қабул қилинадиган кунлари ускуна 3 смена 8 соатдан 15 кун ишлайди. 

Ишлаш вақти = 3*8*15 = 360 соат 

Электроэнергияга харажатлар 

Э = T*N*S = 360*10*450 = 1620000 сўм 

Бу ерда: T - ускунани ишлаш вақти, соат; 

N - ускунадаги двигателлар қуввати, квт; 

S - 1 квт элетроэнергия учун тўлов миқдори, сўм. 

Ишланаётган пахта сифатини яхшилашдан фойдани аниқлаш 

2021 йилда пахта тозалаш корхонасига 847,0 тонна 2-нав 2-синф пахта хом ашёси, 157,0 

тонна 3-нав 2-синф пахта хом ашёси, 260,0 тонна 4-нав 2-синф пахта хом ашёси қабул 

қилинди. Яратилган қурилмани ишга туширилиши натижасида ушбу пахта хомашёларининг 

тозалиги даражаси ортди ва 1-синфга ўтди.  

Янги қурилмани ишлаб чиқариш шароитида синаш жараёни, ишлаб чиқилган методика 

асосида амалга оширилди. Ҳар бир нав пахта хомашёси учун алоҳида ҳисбланди.  

1. Тажриба синов натижалари Нам-77; Саноат нави III/2-синф, пахта хомашёси 

таркибидаги 11,4% ли ифлос аралашманинг вазний улуши, 13.2% ли намликнинг вазний 

нисбати тажриба намунасида олиб борилди. Бошланғич пахта хомашёсининг ифлослик 

даражаси 11.4% ни ташкил этди. Тозалангандан сўнг эса 4.9% ни ташкил этди. Олинган 

натижани тенглама орқали хисоблаганимизда тозалаш самарадорлиги қуйидагича бўлди.

Олинган натижага кўра, қурилманинг умумий тозалаш самарадорлиги-57.0% ни ташкил 

этди. 

Иккинчи синфга қабул қилинган пахта, ғарамлаш жараёнидан олдин тозалангандан 

сўнг меъёрий кўрсаткичларига кўра иккинчи нав биринчи синф талабига мос келади. Пахта 

хомашёсини харид нархлари бўйича қуйидагиларни ташкил этади: 

III/1-синфнинг харид нарх 5202334 сўм 

III/2-синфнинг харид нарх 4626265 сўм 

5202334*157 - 4626265*157 = 816766,4- 726323,6 = 90442,8 сўм 

2. Тажриба синов натижалари Нам-77; Саноат нави IV/2-синф - пахта хомашёси 

таркибидаги 18,3% ли ифлос аралашманинг вазний улуши, намликнинг вазний нисбати 

13.5% ли тажриба тажриба намунасида олиб борилди. Олинган натижага кўра, қурилманинг 

умумий тозалаш самарадорлиги - 56.4% ни ташкил этди. 

Иккинчи тадқиқот ишимизда хам иқтисодий самарадорлигини аниқалашда юқорида 

келтирилган усулдан фойдаланилди. Пахта хомашёсини харид нархлари бўйича оламиз ва бу 

нав бўйича олинадиган фойдани аниқлаймиз: 

3872049*260 - 3005003*260 = 1006732,7- 781300,8 = 225432,0 сўм 

3. Тажриба синов натижалари Анд-35; Саноат нави II/2-синф - пахта хомашёси 

таркибидаги 10.2 % ли ифлос аралашманинг вазний улуши, намликнинг вазний нисбати 

10.5% ли тажриба намунасида олиб борилди. Олинган натижага кўра, қурилманинг умумий 

тозалаш самарадорлиги - 54.1% ни ташкил этди. Пахта хомашёсини харид нархларини 

бўйича оламиз ва бу нав бўйича олинадиган фойдани аниқлаймиз: 

5938730*847 - 5445812*847 = 5030104,3- 4612602,8 = 417501,5 минг сўм 

Жами ўзгаришлар натижасида олинадиган фойда миқдори: 

90442,8 +225432,0 +417501,5 = 733376,3 минг сўм. 

Қурилмадан фойдаланиш натижасида олинадиган йиллик иқтисодий самарани 

ҳисоблаймиз: 

Э = 733376,3 - 61802,0 = 671574,3 минг сўмни ташкил этди. 

Хулоса 

1. Тажриба синов натижалари Анд-35; Саноат нави III/2-синф, учинчи нав, иккинчи 

синф пахта пахта хомашёси таркибидаги 11,9% ли-ифлос аралашманинг вазний улуши, 

намликнинг вазний нисбати 13.5% ли тажриба намунасида олиб борилди. Олинган натижага 

кўра,қурилманинг умумий тозалаш самарадорлиги-54.6% ни ташкил этди. 

